
Il-Kunsill Lokali ta’ Birkirkara - Birkirkara Local Council

MINUTI

Laqgħa tal-Kunsill Lokali BIRKIRKARA

IT-TMIEN LEĠISLATURA

Laqgħa Numru 58

13 ta’ Marzu 2023

Il-Kunsilli Lokali BIRKIRKARA ltaqa’ fl-uffiċċju amministrattiv, fis-6.00 ta’ filgħaxija.

PREŻENTI:

Joanne Debono Grech – Sindku
Rita Borg - Kunsillier
Antoine Attard - Kunsillier
John Mizzi – Kunsillier
Kaylocke Buhagiar – Kunsillier
Owen Patrick Attard – Kunsillier
Deborah Mifsud – Kunsillier
Nancy Aquilina – Kunsillier
Marie Claire Zammit Bonello – Kunsillier
Jimmy JM Calleja – Kunsillier
Luke Vella - Kunsillier

ASSENTI b’APOLOĠIJI Skont Ordni Permanenti 14A (3):
Karl Cutajar – Viċi Sindku
Francis Pullicino - Kunsillier

UFFIĊJAL PREŻENTI:
Mandy Farrugia – Deputat Segretarju Eżekuttiv

Fil-bidu tal-laqgħa kienu preżenti l-Kunsilliera eletti s-Sindku Joanne Debono Grech, Rita Borg,
Antoine Attard, Nancy Aquilina, Deborah Mifsud, Marie Claire Zammit Bonello, John Mizzi,
Kaylocke Buhagiar, Owen Patrick Attard, Jimmy JM Calleja u Luke Vella.

Għal partijiet mil-laqgħa kien preżenti s-Sur Elton Taliana minn naħa tat-tim tal-futbol tan-nisa ta’
Birkirkara u s sur Henry Bray mit-tim tal-futbol tal-Veterani Birkirkara St.Helens. Għal partijiet oħra
kien hawn preżenti s-Sur Raphael Carabott.

58.1 Qari ta’ l-ittri ta’ apoloġiji

58.1.1 Il-laqgħa tal-Kunsill fetħet fis-sitta ta’ filgħaxija. Is-Sindku s-Sa Joanne Debono Grech fetħet
il-laqgħa bit-talba.

58.1.2 Id-Deputat Segretarju Eżekuttiv qalet li rċeviet mingħand żewġ kunsilliera li ma setgħux
jattendu. Dawn huma l-Viċi Sindku s-Sur Karl Cutajar u s-Sur Francis Pullicino. Il-Kunsill aċċetta l-
apoloġiji.

58.2 Kunsiderazzjoni u Approvazzjoni ta’ Minuti

58.2.1 Il-minuti tal-laqgħa numru 57 ġew imqassma u ttieħdu bħala moqrija

58.2.2 Fuq proposta tal-Kunsillier Sa Deborah Mifsud, issekondata mill-Kunsillier Sa Rita Borg, il-
minuti tal-laqgħa numru 57 ġew approvati bħala dokumenti korretti.

58.3 Matters arising

58.3.1 Il-Kunsillier is-Sur Luke Vella saqsa kif konna bqajna dwar Triq Mons Emanuel Vella li
sfrundat u hija ta’ periklu. Is-Sindku Sa Joanne Debono Grech qaltlu li qed nistennew mingħand
Infrastructure Malta.

58.3.2 Il-Kunsillier Sa Deborah Mifsud qalet li fit-triq tagħha Torri Wejter ilha ssemmi li għaddejjin
żewġ proġetti ta’ kostruzzjoni u qalet li tittama li ma jiħdux flus tal-garanziji qabel ma jirranġaw il-
bankini. Anke ż-żebra crossings temporanji li kien hemm issa ma jagħmlux sens kif inhuma. Is-
Sindku talbet lid-Deputat Segretarju Eżekuttiv biex tikteb lil Transport Malta.

58.4 Komunikazzjoni mis-Sindku

58.4.1 Is-Sindku Sa Joanne Debono Grech stidnet lis-Sur Elton Taliana biex jitkellem dwar it-tim
tan-nisa. Huwa qal li t-tim tan-nisa ta’ Birkirkara huwa mmexxi separatament minn dak tal-irġiel. It-
tim qed jikber u ġejjin is-suċċessi imma ma għandhomx premises għall-amministrazzjoni. Is-Sindku
qaltlu li hemm premises żgħir preżentament ġo Ġnien Stazzjon li tista’ toffrihulhom imma dan
jingħata esklussivament lit-tim tal-futbol tan-nisa biss u ma jistax jintuża minn ħaddieħor. Il-
Kunsillier is-Sur Antoine Attard qal li minn naħa tagħhom ma għandhomx oġġezzjoni. Is-Sindku
qalet li jsir ftehim għal 10 snin fejn jingħataw iċ-ċwievet u jkollhom ukoll right of first refusal imma
l-premises iridu jieħdu ħsiebhom huma bħal tiswijiet. Iridu jħalluh f’sitwazzjoni tajba u jagħmlu
plakka fuq barra b’isem it-tim. Il-Kunsilliera preżenti ivvutaw kif inhu ġej għal dan il-ftehim:

FAVUR Joanne Debono Grech – Sindku
FAVUR Rita Borg - Kunsillier
FAVUR Antoine Attard - Kunsillier
FAVUR John Mizzi – Kunsillier
FAVUR Kaylocke Buhagiar – Kunsillier
FAVUR Owen Patrick Attard – Kunsillier
FAVUR Deborah Mifsud – Kunsillier
FAVUR Nancy Aquilina – Kunsillier

FAVUR Marie Claire Zammit Bonello – Kunsillier
FAVUR Jimmy JM Calleja – Kunsillier
FAVUR Luke Vella - Kunsillier
Il-kuntratt ġie approvat b’mod unanimu mill-Kunsilliera preżenti.

58.4.2 Is-Sindku Sa Joanne Debono Grech stidnet lis-Sur Henry Bray biex jitkellem dwar it-tim tal-
futbol tal-veterani. Is-Sur Henry Bray qal li t-tim ta’ Birkirkara St.Helens jipparteċipa fil-lig tal-
veterani tal-MFA u wkoll għandu bżonn premises għall-amministrazzjoni. Bħal ma għamlet fil-każ
tal-futbol tan-nisa, is-Sindku offriet premises żgħira fil-Ġnien Stazzjon bil-patt u kundizzjoni eżatt
bħat-tim tan-nisa. Dan ifisser kuntratt għal 10 snin b’right of refusal mat-tim tal-Veterani. Il-
Kunsiliera ivvutaw hekk dwar dan il-ftehim.
FAVUR Joanne Debono Grech – Sindku
FAVUR Rita Borg - Kunsillier
FAVUR Antoine Attard - Kunsillier
FAVUR John Mizzi – Kunsillier
FAVUR Kaylocke Buhagiar – Kunsillier
FAVUR Owen Patrick Attard – Kunsillier
FAVUR Deborah Mifsud – Kunsillier
FAVUR Nancy Aquilina – Kunsillier
FAVUR Marie Claire Zammit Bonello – Kunsillier
FAVUR Jimmy JM Calleja – Kunsillier
FAVUR Luke Vella - Kunsillier
Il-kuntratt ġie approvat b’mod unanimu mill-Kunsilliera preżenti.

58.4.3 Id-Deputat Segretarju Eżekuttiv qalet li saret laqgħa ma’ Infrastructure Malta dwar it-toroq
li jridu jsiru. Skont il-ftehim li sar dawn huma l-ewwel toroq li se jsiru – EB Vella, Madre Spinelli, L
Ropa, Santu Rokku, u Triq San Ġiljan. Triq Santu Rokku u San Ġiljan se jsiru wara l-festa ta’ Santa
Elena. Imbagħad ikomplu b’toroq oħra.

58.4.4 Id-Deputat Segretarju Eżekuttiv qalet li wara li ġiet devoluta lilna l-mitħna tal-Imrieħel, issa
se noħorġu tender biex isir xogħol ta’ manutenzjoni fuqha.

58.4.5 Id-Deputat Segretarju Eżekuttiv qalet li saru l-intervisti għaż-żewġ part time council
attendants u dawn intgħażlu biex jibdew jaħdmu mal-Kunsill.

58.4.6 Id-Deputat Segretarju Eżekuttiv qalet li l-accountant qed jagħlaq is-sena finanzjarja 2022 u
jrid jiltaqa’ mal-kunsilliera biex jispjega r-rapport u jiġi approvat. Se jsiru l-arranġamenti għal
laqgħa urġenti tal-Kunsill l-Erbgħa 22 ta’ Marzu fil-5pm.

58.5 Mistoqsijiet mill-Kunsilliera

58.5.1 Il-Kunsillier is-Sur Luke Vella rrefera għal email minn resident fi Triq Ibgħal li qal li hemm
inġenji fit-triq imma x-xogħol tat-triq mhux isir. Il-Kunsillier ġie nfurmat li x-xogħol jinsab għaddej.

58.5.2 Il-Kunsillier is-Sur John Mizzi għaddha xi ilmenti dwar tabelli u sinjali fi Triq Santu Rokku. Kif
ukoll problemi fuq il-pont ħdejn il-Każin tal-Labour. Madankollu kien hemm xi deċiżjoni diġà biex



4 of 6 | P a ġ n a
Minuti tal-Kunsill Lokali BIRKIRKARA – 8- 58

jitħalla l-parking hemm. L-istess Kunsillier semma xi kaxxi riservati għal goto ħdejn l-istazzjon u billi
bħala kumpanija l-goto waqfet topera forsi jerġgħu isiru bojod.

58.5.3 Il-Kunsillier is-Sur Antoine Attard qal li ħdejn il-Bażilika sareet platform kbira u goffa minn
ħanut. Is-Sindku qaltlu li dawn mhux regolati mill-Kunsill u kien inħarġilhom il-permess mill-
awtoritajiet pertinenti.

58.5.4 Il-Kunsillier is-Sur Antoine Attard saqsa dwar Birkirkara Radio. Il-Kunsillier is-Sur Kaylocke
Buhagiar qal li r-radio għaddej imma taħt sidien ġodda.

58.5.5 Il-Kunsillier is-Sur Antoine Attard saqsa dwar il-kwistjoni tal-għassa. Is-Sindku qalet li konna
morna l-Qorti u għadna li l-għassa qatt ma kienet intenzjonata li ssir fiċ-ċentru ċiviku.

58.5.6 Il-Kunsillier is-Sur Antoine Attard saqsa jekk kellniex risposta dwar il-cables tal-epic li qed
isiru. Il-Kunsill għadu ma rċieva xejn mill-Enemalta. Is-Sindku qalet lid-Deputat Segretarju biex
tikteb lill-Ministru dirett.

58.5.7 Il-Kunsillier Sa Marie Claire Zammit qalet li bagħtet filmat il-Kunsill ta’ vandaliżmu li kien qed
isir fi Ġnien San Alwiġi minn tfal tal-iskola. Id-Deputat Segretarju Eżekuttiv qalet li l-Pulizija ħadu
azzjoni u min kien involut se jkollu jsewwi hu stess.

58.5.8 Il-Kunsillier is-Sur Owen Patrick Attard qal li fil-laqgħa tas-Soċjetà Dun Filippu Borgia ġie
mitlub bħala Kunsill jekk nistgħux ngħinu bħal snin mgħoddija fil-purċissjoni tat-tfal għal Santu
Kruċ. Ma kienx hemm oġġezzjoni.

58.5.9 Il-Kunsillier is-Sur Owen Patrick Attard qal ukoll li flimkien mal-Kunsillier is-Sur Francis
Pullicino reġgħu bdew id-diskussjonijier dwar ġemellaġġ.

58.6 Laqgħa mas-Sur Raphael Carabott dwar Tenders tal-Ġonna

58.6.1 Is-Sur Raphael Carabott qal li pprova kemm -il darba jġib il-kuntrattur tas-soft areas WM
Environmental taħt kontroll. Qassam ix-xogħol u għamel workplan imma ma wasalniex miegħu
għax ma mexiex magħha. Il-ħin kollu niġru warajh imma ma jimxix mal-proċeduri, anke tisqija. Ġie
li jsirulu arranġamenti għal no parkings għax inkunu miftehmin li jinżabru xi siġar u ma jiġix. L-
impjegati tagħna ġabhom impjegati tiegħu għax il-ħin kollu jiġru warajh. Is-Sur Carabott għamel
Whatsapp Group bejn l-impjegati u l-kuntrattur għalxejn. It-tender sejjaħ għal 7 minn nies tal-post
imma mhux veru jżommhom hawn. Ma jagħtix każ u joqmos biss meta tmisslu l-but.

58.6.2 Is-Sur Carabott qal li dan kollu wassal għal penalitajiet u sitwazzjoni ta’ breach of contract.
Il-Kunsilliera kollha qablu ma’ dan l-istatus għax huma wkoll jaraw b’għajnejhom u jirċievu ilmenti.

58.6.3 Is-Sindku Sa Joanne Debono Grech saqsiet jekk tkellimx mal-Avukat Sladden u s-Sur
Carabott qal li skont hu jista’ jiġi tterminat it-tender. Bħalissa t-tender jinsab sospiż. Il-Kunsill qabel
li niktbu lill-kuntrattur biex jiġi terminat il-kuntratt. Hemm żewġ toroq, jew li jsir ftehim u jiġi
terminat il-ftehim u jingħatalu lura l-performance agreement u ninħallu bi ħbiberija, inkella
nżommu anke l-garanzija. Il-Kunsilliera b’mod unanimu qablu li jiġi terminat dan il-kuntratt u
inkarigaw lis-Sur Carabott u lid-Deputat Segretarju Eżekuttiv biex jiltaqgħu mal-kuntrattur.

58.7 Open Gym – Bullet Proof

58.7.1 Id-Deputat Segretarju qalet irċevejna email mill-grupp Bullet Proof li lest jagħti open gym
lill-Kunsill basta l-Kunsill iħallas għall-installazzjoni. Id-Deputat Segretarju Eżekuttiv qalet li ħa
naraw kemm tiġi tiswa l-installazzjoni imma xorta l-Kunsill irid jipproponi post. Is-Sindku talbet lill-
Kunsilliera jibgħata l-idejat tagħhom lid-Deputat Segretarju Eżekuttiv.

58.8 Proġett b’kollaborazzjoni mal-Kunsilli Lokali fi ħdan il-Kunsill Reġjonali Lvant għas-sena
2023

58.8.1 Id-Deputat Segretarju qalet li bħas-sena l-oħra nfetħu xi skemi tar-reġjun fosthom €3,000
għal attivitajiet sportivi li jinħolqu mill-Kunsill f’isem ir-reġjun. Żvolġiet diskussjoni u ġie deċiż li
ninfurmaw lill-għaqdiet sportivi b’dan il-fond u naraw biex joħorġu.

58.8.2 Id-Deputat Segretarju semmiet ukoll il-fond ta’ €13,000 għal attivitajiet kulturali. Għal dan
il-fond se nerġgħu napplikaw għall-attività Jum Birkirkara. Ma kienx hemm oġġezzjoni.

58.8.3 Id-Deputat Segretarju semmiet ukoll il-fond ta’ €35,000 għal titjib fil-lokalità. Żvolġiet
diskussjoni fejn issemmew numru ta’ proposti fosthom irrigation, titjib fil-playing fields u facelifts
oħrajn. Intgħoġbot l-ideja ta’ irrigazzjoni u se jiġi ċċekkjat kemm jiġi jiswa l-ilma jekk issir fi Ġnien
Stazzjon.

58.8.34 Id-Deputat Segretarju semmiet ukoll il-fond ta’ €3,000 għal xiri jew tiżjin tal-Milied. Dwar
dan se nimxu bħas-sena li għaddiet u se jiġu allokati għat-tender tat-tiżjin tal-Milied.

58.9 Project Green

58.9.1 Id-Deputat Segretarju Eżekuttiv qalet li applikajna għal żewġ dog parks, ħdejn is-subway u
Ġnien John Borg. L-applikazzjoni lesti imma għadna qed nistnennew l-eżitu tagħhom.

58.10 Kunsiderazzjoni u Approvazzjoni tal-iskeda ta’ pagamenti 44/8 u Petty Cash 44/8

58.10.1 Id-Deputat Segretarju Eżekuttiv ressqet l-iskeda tal-petty cash. Dawn ġew approvati b’mod
unanimu fuq mozzjoni mill-Kunsillier Sa Deborah Mifsud issekondata mill-Kunsillier is-Sur Owen
Patrick Attard.

58.10.2 Id-Deputat Segretarju Eżekuttiv ressqet l-iskeda tal-pagamenti 44/8. Dawn ġew approvati
b’mod unanimu fuq mozzjoni mill-Kunsillier Sa Deborah Mifsud issekondata mill-Kunsillier Sa Rita
Borg.

58.11 Tmiem tal-Laqgħa u data tas-seduta li jmiss

58.11.1 Il-laqgħa ntemmet fit-8.15pm u ġiet aġġornata għat-Tnejn 3 ta’ April 2023 fis-6pm.

Konfermati, illum 3 ta’ April 2023.

IFFIRMATI
Joanne Debono Grech Mandy Farrugia
Sindku Deputat Segretarju Eżekuttiv

